
Samtök um kvennaathvarf (SUK) eru samtök sem hafa þann megintilgang að veita konum sem beittar hafa verið ofbeldi öruggt skól, fræðslu og stuðning til sjálfshjálpar.  Þetta á einnig við um börn þeirra kvenna sem koma til dvalar í Kvennaathvarfinu.  

Stjórn SUK leggur áherslu á að þörfum barna og mæðra, sem búa eða hafa búið við ofbeldi sé vel sinnt í Kvennaathvarfinu.

Stjórn SUK telur einnig nauðsynlegt að beina sjónum sínum sérstaklega að þörfum unglingsstúlkna og eldri kvenna sem orðið hafa fyrir ofbeldi.  Fræðsla í framhaldsskólum fyrir ungmenna um jafnrétti og virðingu hvert fyrir öðru er einnig mikilvægt forvarnastarf.

Stjórn SUK mun leita allra leiða til að tryggja áframhaldandi starf sjálfshjálparhópa á vegum Kvennaathvarfsins og gera sitt besta til að mæta eftirspurn.

Stjórn SUK hefur að leiðarljósi að efla tengsl við Samtök kvenna af erlendum uppruna með það að markmiði að skilja betur þarfir kvenna frá ólíkum menningarheimum og veita þeim viðeigandi þjónustu.

Einnig telur stjórn mikilvægt að kynna starfsemi samtakanna, bæði úti í þjóðfélaginu og á meðal fagfólks.  Stjórn SUK telur mikilvægt að samtökin taki þátt í almennri umræðu um málefni er varða ofbeldi gegn konum, s.s. ráðstefnum, námskeiðum, kynningum, fræðslu og öðrum forvörnum um málefnið.  Sömuleiðis að samtökin eigi frumkvæði að umræðunni og komi á framfæri rannsóknum og þekkingu á þessu sviði.  

